
FIRMA INVITADA

A XEOMETRÍA DE GAUDÍ: DA ADMIRA-
CIÓN Á APRENDIZAXE

ALSINA, Claudi
ETSAB - UNIVERSITAT POLITÈCNICA DE CATALUNYA

O Ano Internacional Gaudí 2002, durante o que celebramos o 150 ani-
versario do nacemento de Antoni Gaudí Cornet (1852-1926), é unha boa escusa
para reflexionar sobre o interese didáctico que as  obras gaudinianas teñen.

INVITACIÓN A DESCUBRIR GAUDÍ

A admiración por Gaudí tense centrado sempre na “contemplación” das
súas singulares obras, uns deseños únicos en onde formas, materiais e cores
definen un estilo tan persoal como intransferible. O gaudinismo para turistas
(que constitúe unha fonte inesgotable de visitas, publicacións e ingresos) ten
convivido durante moitos anos cunha análise de Gaudí esencialmente baseada
nas referencias biográficas  e as descricións compositivas e estáticas. Curiosa-
mente, Gaudí é un arquitecto tan xenial que permite unha aproximación
calidoscópica á súa obra, dende as disciplinas máis diversas. Tense estudiado
a súa cerámica, o uso do ferro, as entradas de luz, os mobles, os mosaicos, os
simbolismos relixiosos e catalanistas, etcétera. Pero moitos dos recursos
xeométricos, constructivos e estructurais están aínda pendentes de estudio,
téndose constituído un grupo de investigación na Universitat Politècnica de
Catalunya.

O obxectivo deste pequeno artigo é o de poñer en evidencia que nas
obras de Gaudí podemos atopar un recurso didáctico extraordinario para
aprender xeometría tridimensional.   O ensino da Xeometría debe centrarse
no coñecemento do espacio. O tema son as rectas de verdade e non as súas
ecuacións cartesiáns, pois o que se pretende é desenvolver unha cultura espa-
cial creativa e non unha aplicación banal duns algoritmos para “resolver”,
mecanicamente, problemas.

Bole t ín das Cienc ias



Boletín das Ciencias22

RECURSOS XEOMÉTRICOS DINÁMICOS GAUDINIÁNS

Na súa constante investigación espacial, Gaudí descubriu para a súa ar-
quitectura unha serie de transformacións xeométricas interesantes. A seguinte
táboa resume o seu principal repertorio.

Cos seus movementos helicoidais Gaudí supera as columnas salomónicas
do barroco e crea as columnas de dobre xiro. Vía a simetrización, coa catena-
ria crea arcos novos e cos modelos funiculares inventa un método experimen-
tal para estudiar as distribucións de cargas en cubertas e cúpulas. Coa inclina-
ción de columnas rompe a verticalidade clásica. Co crecemento fractal de
columnas-tronco (sobre as que se apoian columnas-ponlas) anticípase á teo-
ría de fractais de B. Mandelbrot.

RECURSO DESCRICIÓN EXEMPLO 

Trasladar Efecto cenefa no espacio Arcos Teresiáns 

Simetrizar Arcos catenarios inversos da catenaria Casa Milà 

Trasladar e xirar Movemento helicoïdal, creando columnas 
salomónicas ou de dobre xiro 

Sagrada Familia  
(columnas centrais) 

Modular Efecto de repetir un módulo un número enteiro 
de veces; reticular estructuras 

Sagrada Familia      
(Planta, sección) 

Redondear Suavizar ángulos usando curvas Parque Güell (Banco) 

Intersecar Forma que nace como zona común a varios 
corpos que se cortan 

Sagrada Familia 
(Pináculos) 

Repetir con 
autosemellanza 

Crecemento fractal: columnas-tronco con 
columnas-ponlas 

Sagrada Familia  
(columnas árbore) 

Inclinar Superar a verticalidade, inclinando elementos 
para soster mellor as cargas 

Parque Güell       
(columnas viaductos) 

Recubrir Mosaicos; tapar con pezas Palacio Güell     
(mosaicos) 

Ampliar-reducir Traballo a escala 1:10, 1:25; facer modelos a 
escala 

Colonia Güell          
(modelo funicular) 

FORMAS XEOMÉTRICAS GAUDINIANAS

Se ben nas obras de Gaudí hai un uso creativo de formas libres, alonxadas
das formas tradicionalmente descritas pola xeometría, tamén hai uns usos es-
pectaculares de formas matemáticas que eran ben coñecidas pero que chegan
con Gaudí (por primeira vez) a formar parte da realidade arquitectónica.

Forma xeométrica Exemplo gaudiniano 
 

Mosaicos triangulares e hexagonais 

Espirais 

Arcos parabólicos e catenarios 

Formas sinusoidais  

Combinacións circulares 

Cilindros 

Conos 

Escaleira de caracol 

Formas helicoidais  

Hiperboloides dunha folla 

Paraboloides hiperbólicos 

Poliedros 

 

 

Parquet Casa Milà 

Dragón porta Finca Güell 

Faiados Casa Milà 

Cuberta Escolas Sagrada Familia 

Banco do Parque Güell 

Torre del Capricho (Comillas) 

Cheminés Palacio Güell 

Torre Sagrada Familia  

Columnas Parque Güell 

Sagrada Familia 

Cripta Colonia Güell 

Pináculos Sagrada Familia 

 Pola súa singularidade, comentaremos agora brevemente o caso das su-
perficies regradas que máis satisfacción lle deron a Gaudí e que por primeira
vez foron utilizadas en muros, cubertas, bóvedas, etcétera.

SUPERFICIES CONOIDAIS

Unha recta no espacio e unha
curva no espacio permiten xerar in-
teresantes superficies conoidais coas
rectas que se apoian entre puntos
correspondentes da recta e da curva.

Modelo de conoide sinusoidal
(Escuelas Sagrada Familia)

A escada de caracol xurde así (eixe cilindro e hélice
nil). O paraboloide hiperbólico tamén (entre duas
rectas que se cruzan). Gaudí dicía «os paletas crerán
que fan un plano pero sairálles unha superficie
empenada»).

                          Xeración fractal en columna de dobre xiro
                          (Sagrada Familia)

HIPERBOLOIDE DUNHA FOLLA

Apreciando Gaudí que as campás tubulares coa forma de hiperboloide
dunha folla son as que mellor difunden o son (así serán as da  Sagrada Fami-
lia) decidiu usar tamén estas superficies en certas columnas (rompendo a tra-
dicional forma cilíndrica) e nas entradas de luz e bóvedas do templo da Sagra-
da Familia.

PARABOLOIDE HIPERBÓLICO

Gaudí usou un modelo con fíos (tensables gracias ás pesas finais) colo-
cados entre arames articulables. Coñecera a citada cuádrica regrada non
desernvolvíbel  tamén no libro de Leroy e soubo darlle usos interesantes por
exemplo nas bóvedas da Cripta da Colonia Güell e na Sagrada Familia.

Lembremos que o paraboloide hiperbóli-
co nace ao deslizarse (paralelamente a un pla-
no) unha recta sobre as duas rectas que se cru-
zan no espacio, é dicir, no sentido de Gaudí: as
viguetas apóianse “ordenadamente” entre duas
vigas non coplanarias.

Con doce grandes paraboloides
hiperbólicos construíráse proximamente a
Sancristía da Sagrada Familia. Hoxe xa hai rea-
lizadas bóvedas que combinan hiperboloides
dunha folla con paraboloides, aproveitando rec-
tas directrices dunha superficie como xeratrices
da outra.                                                                            Columna helicoidal (Bellesguard)

APRENDER DE GAUDÍ

As obras de Gaudí (e as suas maquetas, fotos, vídeos, ...) están presentes
e na sua contemplación (real ou virtual) atoparemos unha rica variedade de
figuras e transformacións, tal como rematamos de describir. Aconsello a web
http://www.gaudi2002.bcn.es

Pero o gaudinismo inesgotable da, pedagoxicamente máis oportunida-
des para aprender. ¿Como?... pois convertendo cada aula nun obradoiro tal
como Gaudí traballou. O noso arquitecto tiña ao seu arredor modelos de todo
tipo; experimentaba con papel, fios, barro, maquetas de xeso, etcétera.

O que lles propoño é que recuperen para a aprendizaxe da Xeometría a
estratexia do laboratorio de matemáticas. O propio repertorio gaudinián pode
dar lugar a interesantes problemas con mosaicos, cadeas, cubertas, poliedros,...
pero máis aló de Gaudí, hai no espacio marabillosos descubrimentos a reali-
zar. Como afirmou recentemente Daniel Giralt-Miracle “para aproximar Gaudí
aos nenos  non é preciso facer distincións entre grandes e pequenos ou entre
estudiantes de ciencias e de letras, só debe quedar claro que o que se debe
estimular é o pracer de aprender vendo, tocando e descubrindo”.

Con Gaudí pódese engadir ao inmenso valor do seu legado arquitectó-
nico o impagable valor engadido de poder aprender.

